Juan José Lizarbe Baztán jaunak galdera egin du “Nasuinsarentzako transferentziak, azpiegituren gabeziak estaltzeko” izeneko kontusailari buruzko zuzenketa betetzearen gradu, maila eta zenbatekoari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko otsailaren 12ko 13. Nafarroako Parlamentuko Aldizkari Ofizialean.

ERANTZUNA

Socialistas del Parlamento de Navarra parlamentu-taldeko foru-parlamentari Juan José Lizarbe Baztán jaunak informazioa eskatu du azpiegitura-gabeziak betetzeko Nasuinsa-rentzako transferentziei buruz –230.000ko diru-hornidura– (PES- 150/10). Hona hemen Berrikuntza, Enpresa eta Enplegu kontseilariaren erantzuna:

Galderak zerikusia dauka aurkeztu zen 230.000 euroko zuzenketarekin; hartan, 200.000 euro Burgiko industrialderako eta 30.000 euro Aurizberrikorako zirela justifikatzen zen.

Burgiko industrialdearen egoerari buruzko galdera PES 149ei emandako erantzunetan erantzun da.

Aurizberriko industrialdeari dagokionez, esan behar da jarduera hori baldintzatuta dagoela gaur egun, ez baitago akordiorik udal-erakundearen eta jarduera hori kokatuta dagoen kontzejuaren artean.

